
Սիրելի՛ հայրենակիցներ, Լոռի Բերդ համայնքի հարգելի՛ բնակիչներ,
Շնորհավորում եմ բոլորիս Մայիսի 28-ի՝ Հանրապետության տոնի առթիվ։
1918 թվականի այս օրը հայ ժողովուրդը վերագտավ իր պետականությունը՝ ապացուցելով, որ միասնականության, կամքի և հայրենիքի հանդեպ սիրո ուժով հնարավոր է հաղթահարել նույնիսկ ամենածանր փորձությունները։ Առաջին Հանրապետության հիմնադրումը դարձավ մեր ազգային արժանապատվության, անկախության և պետական մտածողության վերածննդի խորհրդանիշը։
Այս կարևոր օրը մեզ հիշեցնում է, որ հայրենիքի ամրությունն ու ապագան կառուցվում են յուրաքանչյուրիս պատասխանատվությամբ, աշխատանքով և համախմբվածությամբ։ Վստահ եմ, որ միասին շարունակելու ենք զարգացնել մեր համայնքը, պահպանել ազգային արժեքներն ու ստեղծել արժանապատիվ ապագա գալիք սերունդների համար։
Թող Մայիսի 28-ի հաղթական ոգին մշտապես ուղեկցի մեզ, պարգևի խաղաղություն, կայունություն և նոր ձեռքբերումներ մեր հայրենիքին ու համայնքին։
Մաղթում եմ առողջություն, բարօրություն և խաղաղ երկինք բոլորիս ընտանիքներին։

